
					Bu sayfa istinsah edilmiş
atına bindi adı görklü muhammede salavât getürdi kâfire kılıç kuydı basdı kal'eye tıkdı atını dönderdi gene menziline geldi uyhusın yeñimedi gerü yatdı uyudı atınuñ çılbırın yene bilegine geçürdi bu kerre at oglanuñ bileginden boşandı kaçdı kâfirler yene teküre geldiler tekür eydür 

bu katla üç yüz varuñ dedi kâfirler eydür 

varmazuz kökümüz keser hepümüz kırar dediler tekür eydür 

yâ nece eylemek gerek varuñ ol tutsak yigidi çıkaruñ getürüñ depegen götini süsegen yırtar at verüñ ton verüñ dedi geldiler egrege eyitdiler 

yigit saña tekür himmet eyledi şunda bir delü yigit yolcınuñ yolakçunuñ çobanuñ çoluguñ etmegin alur tut ol delüyi öldür seni koyu verelüm var get dediler hoş ola dedi egregi zindândan çıkardılar saçı

